
[bookmark: _Hlk137118827]Broj: 06-11-27121-1/26
Sarajevo, 08.06.2026. godine                                                                        


[bookmark: _Hlk231388324]	Na osnovu Programa zapošljavanja i održavanja postojeće zaposlenosti pripadnika braniteljske populacije putem mjera podrške boračkim zadrugama sa sjedištem u Kantonu Sarajevo za 2026. godinu prihvaćenog Zaključkom Vlade Kantona Sarajevo broj: 02-04-27260-18/26  od dana 21.05.2026.godine, Ministarstvo za boračka pitanja Kantona Sarajevo, o b j a v lj u j e


[bookmark: _Hlk135297954]JAVNI POZIV
[bookmark: _Hlk135389813][bookmark: _Hlk135810688]za sufinansiranje zadruga sa područja Kantona Sarajevo sa zadatkom da zaposle pripadnike braniteljske populacije i članove njihovih porodica, za sufinansiranje zadružnih revizija i posebnih mjera utvrđenih Programom zapošljavanja pripadnika braniteljske populacije putem mjera podrške boračkim zadrugama sa sjedištem u Kantonu Sarajevo za 2026. godinu



I - PREDMET JAVNOG POZIVA 

[bookmark: _Hlk229986098]Programom zapošljavanja pripadnika braniteljske populacije putem mjera podrške boračkim zadrugama sa sjedištem u Kantonu Sarajevo za 2026. godinu (u daljnjem tekstu: Program), koji je usvojen Zaključkom Vlade broj: 02-04-27260-18/26 od dana 21.05.2026.godine, planirano je sufinansiranje boračkih/braniteljskih zadruga (u daljnjem tekstu: zadruge) sa područja Kantona Sarajevo da provedu aktivnosti na realizaciji programa obuke, prekvalifikacije, dokvalifikacije ili zapošljavanja već kvalifikovanih pripadnika braniteljske populacije i članova njihovih porodica koji su prijavljeni na evidenciju nezaposlenih u Kantonu Sarajevo prije objave ovog Javnog poziva.

U okviru navedenog Programa, usvojena je Mjera sufinansiranja boračkih/braniteljskih zadruga sa područja Kantona Sarajevo sa zadatkom da provođenjem programa obuke, dokvalifikacije, prekvalifikacije ili zapošljavanjem već kvalifikovanih kadrova koji su prijavljeni na evidenciji nezaposlenih u Kantonu Sarajevo, zaposle pripadnike braniteljske populacije i članove njihovih porodica za 2026. godinu, koja je predmet ovog Javnog poziva (u daljnjem tekstu: Mjera). 

[bookmark: _Hlk159850507]Opći cilj Programa je putem mjera podrške boračkim zadrugama sa sjedištem u Kantonu Sarajevo doprinijeti produktivnijem poslovanju, stabilizaciji i jačanju konkurentnosti boračkih zadruga, kako bi se uz druge aktivne mjere Vlade doprinijelo sanaciji posljedica trenutnog stanja u privredi na području Kantona Sarajevo. Također, pružanje podrške boračkim zadrugama u okvirima mjere prelaska na obnovljive izvore energije kroz sufinansiranje troškova ugradnje solarnih panela i/ili toplotnih pumpi, nastoji se doprinijeti smanjenju emisije CO₂, povećanju energetske efikasnosti i smanjenju troškova električne energije.

[bookmark: _Hlk198277235]Poseban cilj i svrha svih mjera Programa je pružanjem poticaja zadrugama doprinijeti razvoju poslovanja i poticanju proizvodnje boračkih zadruga, čime bi se omogućilo boračkim zadrugama održavanje postojeće zaposlenosti i novo zapošljavanje pripadnika braniteljske populacije na Kantonu Sarajevo kao i benefiti prelaska na obnovljive izvore energije.

Mjera za poticaj zapošljavanja braniteljske populacije realizira se putem sufinansiranja poslodavaca u vidu dodjele sredstava de minimis potpore u skladu sa pozitivnim propisima iz oblasti dodjele državne pomoći.

U smislu ove mjere programa: 

1. Obuka predstavlja sticanje znanja i vještina za obavljanje složenijih poslova koji su srodni osnovnom zanimanju nezaposlene osobe;
2. Dokvalifikacija obuhvaća stručno osposobljavanje u cilju postizanja viših stepena znanja i vještina u okviru postojećeg zanimanja;
3. Prekvalifikacija nezaposlene osobe je sticanje znanja i vještine za drugo zanimanje u odnosu na postojeće.

Dužina trajanja obuke, dokvalifikacije i prekvalifikacije je maksimalno do 30 dana i može se realizovati:
a) u ustanovama, centrima za obuku ili drugim organizacijama koje su registrirane za ovu vrstu djelatnosti,
b) kod poslodavca po internom programu,
c) kombinovano.

Ukoliko se obuka, dokvalifikacija i prekvalifikacija vrši kod zadruga ili kombinovano, zadruge su dužne o svom trošku osigurati polaznike za slučaj povrede na radu i profesionalnog oboljenja u skladu sa važećim propisima kao i snositi sve ostale troškove vezane za aktivnosti obuke, dokvalifikacije i prekvalifikacije.
[bookmark: _Hlk199491520]Program mjera za 2026. godinu obuhvata slijedeće osnovne mjere za koje se raspisuju javni pozivi:
1. [bookmark: _Hlk225931226]Mjera sufinansiranja boračkih/braniteljskih zadruga sa područja Kantona Sarajevo sa zadatkom da provođenjem programa obuke, dokvalifikacije, prekvalifikacije ili zapošljavanjem već kvalifikovanih kadrova koji su prijavljeni na evidenciji nezaposlenih u Kantonu Sarajevo, zaposle pripadnike braniteljske populacije i članove njihovih porodica za 2026. godinu;
2. [bookmark: _Hlk199512311]Mjera sufinansiranja/refundiranja sredstava uloženih u postizanje energetske efikasnosti putem ugradnje solarnih sistema i/ili toplotnih pumpi za boračke zadruge na području Kantona Sarajevo; 
3. Mjera sufinansiranja troškova zadružnih revizija.

Aplikanti tj. boračke zadruge mogu podnijeti posebne zahtjeve sa potrebnom dokumentacijom na javne pozive raspisane po osnovnim mjerama pod rednim brojem 1. i 2. Programa, međutim osnovne mjere su alternativne tj. boračke zadruge mogu biti korisnici podrške samo jedne od Osnovnih mjera ovog Programa. Dakle, zadruge mogu aplicirati na raspisane javne pozive više od jedne mjere, pri čemu će im biti odobrena sredstva po javnom pozivu za mjeru za koju ispunjavaju uvjete a koja je za njih povoljnija, o čemu će se i zadruga izjasniti.




II - PRAVO UČEŠĆA 

Pravo učešća imaju zadruge koje su registrovane u Kantonu Sarajevo, koje u svom sastavu okupljaju najmanje 70% zadrugara iz boračke populacije, sa područja Kantona Sarajevo koje imaju interes za provođenje Programa obuke, prekvalifikacije, dokvalifikacije i zapošljavanja već kvalifikovanog kadra nezaposlenih lica iz reda braniteljske populacije kako bi sebi osigurali radnu snagu.

Pravo učešća u ovoj mjeri ne mogu ostvariti aplikanti/zadruge koje ne ispunjavaju opće kriterije za odobravanje podsticajnih sredstava za realizaciju mjera ovog Programa, iz razloga što su isti eliminatorni, a isti se navode u okviru slijedeće tačke ovog Javnog poziva.

Aplikanti koji budu korisnici sredstava ove Mjere Programa, u momentu podnošenja zahtjeva moraju imati prije objave javnog poziva zaključen ugovor o radu sa punim radnim vremenom, barem sa jednom osobom.

[bookmark: _Hlk230011893]Ministarstvo će zadrugama, koje budu obuhvaćene ovom mjerom, nakon provedene obuke, dokvalifikacije ili prekvalifikacije i poslije dostave ugovorom propisanih dokaza da su na period od najmanje 6 mjeseci, zaposlile osobu/e pripadnike boračke populacije koje su prije objave Javnog poziva prijavljene na evidenciju nezaposlenijh na području Kantona Sarajevo, na pogodan način u okviru jedne tranše doznačiti sredstva u ukupnom iznosu do 9.600,00 KM po novouposlenoj osobi odnosno 1.600,00 KM na mjesečnom nivou, za dio isplate plaće i zakonom propisanih poreza i doprinosa i drugih davanja iz radnog odnosa (topli obrok, prevoz sa posala i na posao). Ukoliko zadruga ima namjeru uposliti kvalifikovani kadar, realizacija doznake sredstava za te namjene kreće odmah nakon dovršetka ovim programom propisane procedure, nakon potpisivanja ugovora, a shodno raspoloživim budžetskim sredstvima.

[bookmark: _Hlk230007747][bookmark: _Hlk230006820]Najveći iznos koji može biti odobren zadruzi je do 9.600,00 KM po novouposlenoj osobi odnosno 1.600,00 KM na mjesečnom nivou, pri čemu broj osoba za koje se može odobriti sufinansiranje jednom korisniku sredstava ovisi o broju aplikacija koje ispunjavaju propisane uvjete a shodno raspoloživim sredstvima koja su utvrđena tačkom V Programa pod rednim brojem 1.

III - NAČIN ODOBRAVANJA SREDSTAVA, OPĆI, POSEBNI KRITERIJI I DODATNI KRITERIJI TE POTREBNA DOKUMENTACIJA

Odobravanje sredstava vršiti će se u skladu sa raspoloživim sredstvima, brojem aplikacija koje ispunjavaju propisane uvjete, općim, posebnim i dodatnim kriterijima čija primjena je definisana  Programom mjera.

Opći kriteriji su:
a. da je boračka zadruga registrirana u Kantonu Sarajevo,
b. da zadruga redovno izmiruje obaveze uplate javnih prihoda, osim u slučaju kada zadruga ima potpisan ugovor sa Poreznom upravom Federacije Bosne i Hercegovine i Upravom za indirektno oporezivanje o uplati duga na rate u kom slučaju je zadruga dužna dostaviti potvrdu Porezne uprave Federacije Bosne i Hercegovine i/ili Uprave za indirektno oporezivanje ili uvjerenje da zadruga vrši uplate po potpisanom ugovoru,
c. da su zadruge koje su koristile sredstva Federalnog zavoda za zapošljavanje, Službe za zapošljavanje Kantona Sarajevo, Ministarstva za boračka pitanja Kantona Sarajevo ostalih ministarstava u Vladi Kantona Sarajevo, ispoštovale obaveze u skladu sa zaključenim ugovorima,
d. da Zadruge nisu iskoristile maksimalnu vrijednosti pomoći od strane institucija u skladu sa pozitivnim propisima iz oblasti dodjele državne pomoći,
e. Zadruge koje su koristile novčanu pozajmicu za otvaranje radnih mjesta putem ovog Ministarstva u skladu sa Zakonom o dopunskim pravima boraca - branitelja Bosne i Hercegovine,  nemaju obaveze po članu 80. i 81. ovog Zakona i po Uredbi o finansiranju programa za otvaranje radnih mjesta za branioce, ratne vojne invalide, porodice šehida i porodice poginulih, umrlih i nestalih branioca („Službene novine Kantona Sarajevo“, br. 31/06, 20/09 i 16/14),
f. da Zadruge koje u momentu podnošenja zahtjeva po ovom Javnom pozivu koji je raspisan u svrhu realizacije ove mjere Programa imaju zaključen ugovor o radu barem sa jednom osobom.

Opći kriteriji za odobravanje sredstava za sufinansiranje boračkih zadruga su eliminatorni.

Sve dostavljene prijave Stručni tim će razmatrati u dva koraka, pri čemu je prvi korak, ocjena ispunjenosti uvjeta i isti je eliminatoran, dok se u drugom koraku ocjenjuju dostavljeni dokazi uz svaku prijavu po javnim pozivima realizacije mjera Programa.
U sklopu koraka ocjene ispunjenosti uslova, po prijemu i otvaranju prijava, ocjenjuju se sljedeći elementi:
•	Da li je prijava stigla u utvrđenom roku, te ukoliko je neblagovremena, prijava se odbija.
•	Da li je dostavljena opća i posebna dokumentacija u skladu sa ovim Javnim pozivom.


[bookmark: _Hlk162444817]Posebni kriteriji za vrednovanje aplikacija i odobravanje sredstava po ovom Javnom pozivu 

Nakon obavljene ocjene ispunjenosti eliminatornih uvjeta, Stručni tim vrši daljnju ocjenu zahtjeva dostavljenih po raspisanim javnim pozivima ovog Programa, i sačinjava prijedlog liste aplikanata koji ispunjavaju propisane uvjete i prijedlog liste aplikanata koji ne ispunjavaju uvjete propisane Javnim pozivom i Programom.

Ministar donosi konačnu odluku o dodjeli sredstava po javnim pozivima ovog Programa.

U slučaju da se nakon obrađenih svih prijava po pojedinačnim mjerama ovog Programa, utvrdi da je planirani iznos sredstava po pojedinačnim mjerama veći od iznosa sredstava utvrđenog nakon svih obrađenih prijava za tu pojedinačnu mjeru, taj dio sredstava može se preraspodjeliti i odobriti na one pojedinačne mjere Programa za koje planirana sredstva nisu dostatna, tj. dovoljna shodno zaprimljenim zahtjevima.  Odluku o preraspodjeli planiranih sredstava u okvirima realizacije ovog Programa mjera, donosi ministar. Ukoliko ovom preraspodjelom sredstava nije moguće obezbijediti iznose sredstava koji su dostatni tj. dovoljni shodno zaprimljenim i obrađenim urednim prijavama za pojedinačne mjere, Ministarstvo će pokušati obezbijediti dodatna sredstva preraspodjelom sa drugih budžetskih pozicija.
Ako se navedenim preraspodjelama sredstava, ne obezbijedi potreban iznos sredstava, podnosioci prijave mogu po pojedinačnim mjerama ostvariti pravo na poticajna sredstva u proceduri ocjenjivanja prijava prema posebnim i dodatnim kriterijima, te se na osnovu osvojenih bodova sačinjava rang lista.

Posebni kriteriji za vrednovanje aplikacija i odobravanje sredstava po ovoj Mjeri Programa su:

1) Vrsta djelatnosti:
a) Proizvodna i turistička djelatnost ................................................................. 30 bodova
b) Intelektualna i uslužna djelatnost ................................................................. 20 bodova
c) Ostalo ........................................................................................................... 10 bodova

2) Trenutni broj zaposlenih radnika u momentu podnošenja zahtjeva:
a) 1 – 3 .............................................................................................................. 10 bodova
b) 4 – 7 .............................................................................................................. 15 bodova
c) 8 i više .......................................................................................................... 20 bodova

3) Broj novouposlenih radnika prema aplikaciji
a) 1  .............................................................................................................. 10 bodova
b) 2 ............................................................................................................... 15 bodova
c)  3 ............................................................................................................... 20 bodova

Dodatni kriterij za vrednovanje aplikacija i odobravanje sredstava za sufinansiranje:
Zadruge koje prvi put apliciraju na Program podrške zadrugama putem kojeg su u prethodnom periodu realizacijom različitih mjera pružani razni vidovi podrške boračkim/braniteljskim zadrugama kako bi se istim olakšalo i unaprijedilo poslovanje................................................................10 bodova.

U slučaju da nakon vrijednovanja aplikacija, dva ili više aplikanata imaju jednak broj bodova, prednost ima aplikant koji obavlja proizvodnu ili turističku djelatnost, ako dva ili više aplikanata i dalje imaju isti broj bodova prednost se daje aplikantu sa većim brojem zaposlenih u momentu podnošenja zahtjeva, ako dva ili više aplikanata i dalje imaju isti broj bodova, prednost se daje aplikantu koji je aplicirao za zaposlenje većeg broja lica, ako dva ili više aplikanata i dalje imaju isti broj bodova prednost se daje aplikantu koji je prije podnio aplikaciju za učešće u ovoj mjeri.

Ukoliko se na Javni poziv za realizaciju ove Mjere prijavi dovoljan broj aplikanata, Ministarstvo će u okviru raspoloživih budžetskih sredstava u postupku rasporeda sredstava, po mogućnosti sredstva rasporediti na način da svaka zadruga dobije sredstva za zapošljavanje barem 1 (jednog) novog radnika. Ukoliko nakon dodjele sredstava svim aplikantima za po jednog novog radnika ostane i dalje neutrošenih sredstava, raspodjela sredstava će se vršiti sukladno iskazanim potrebama za novim radnicima i broju ostvarenih bodova na rang listi.

Vrijednovanje aplikacija se vrši na osnovu priložene dokumentacije, u skladu sa naprijed navedenim kriterijima. Vrijednovanje vrši Stručni tim pri Ministarstvu, koji sačinjava i prijedlog liste aplikanata za učešće u mjeri. Konačnu listu aplikanata utvrđuje Ministar nakon čega se pristupa zaključenju ugovora sa aplikantima čije su aplikacije za učešće u ovoj mjeri prihvaćene.

Ugovorom se uređuju međusobna prava i obaveze Ministarstva i aplikanata, obavezu aplikanta za zaključenje ugovora o radu sa nezaposlenom osobom sa punim radnim vremenom, koje su prijavljene na evidenciju nezaposlenih prije objave javnog poziva, na period od najmanje 6 mjeseci i obavezu dostavljanja dokumentacije po tom osnovu, obavezu isplate naknada i pripadajućih poreza i doprinosa i doprinosa i drugih davanja iz radnog odnosa (topli obrok, prevoz sa posala i na posao) po zakonu za zaposlenu osobu, zadržavanje u radnom odnosu isti broj zaposlenika koji je zatečen u periodu podnošenja zahtjeva, uvećan za broj sufinansiranih osoba, obavezu pravdanja pomenutih troškova i dr.. U slučaju da poslodavac iskaže potrebu da angažuje nezaposlenu osobu koja ispunjava uslove, a nakon apliciranja na javni poziv koji Ministarstvo raspiše po ovom Programu, isti može uz saglasnost ministarstva zaposliti tu osobu kao sufinansiranu osobu po ovom Programu, s tim da navedeni rok od 6 mjeseci počinje teći od dana potpisivanja ugovora između Ministarstva i aplikanta.

Za izvršenje ugovora aplikanti su obavezni obezbijediti jednu ili više bjanko mjenica u zavisnosti od visine odobrenih sredstava što će biti regulisano u samom Ugovoru.

Izvještaji o utrošku odobrenih sredstava se dostavljaju sa finansijskog aspekta zajedno sa kompletnom dokumentacijom do kraja tekućeg mjeseca za prethodni mjesec, što će se detaljnije propisati odredbama pojedinačno sklopljenim ugovorima sa korisnikom sredstava.


IV- DOKUMENTACIJA

Opća dokumentacija za realizaciju ove Mjere Programa

Sve zainteresirane zadruge prilikom apliciranja na ovaj Javni poziv dužne su u roku predviđenom u javnom pozivu, dostaviti u originalu ili ovjerenoj fotokopiji slijedeću opću dokumentaciju:

1. Uredno i čitko popunjen, ovjeren i potpisan Zahtjev za zapošljavanje braniteljske populacije i članova njihovih porodica (koji se preuzima na web stranici Ministarstva), u roku predviđenom u javnom pozivu;
2. [bookmark: _Hlk228282631]Rješenje o registraciji u Kantonu Sarajevo (ovjerena fotokopija, ovjera ne starija od tri mjeseca od dana objave javnog poziva);
3. Aktuelni izvod iz sudskog registra izdat u vrijeme trajanja javnog poziva iz kojeg je vidljivo da je zadruga registrirana na području Kantona Sarajevo, (original ili ovjerena fotokopija kod nadležnog organa-notar ili općina);
4. Dokaz o zadrugarskom statusu (spisak zadrugara registrovanih u knjigu zadrugara ovjeren od strane nadležnog organa);
5. Uvjerenje o pripadnosti boračkoj populaciji za zadrugare (original ili fotokopije dokumentacije ovjerene kod nadležnog organa-notar ili općina ovjera ne starija od tri mjeseca  od dana objave javnog poziva); 
6. [bookmark: _Hlk228282717][bookmark: _Hlk228344888][bookmark: _Hlk228366759]Uvjerenje o poreskoj registraciji sa identifikacionim brojem (ovjerena fotokopija, ovjera ne starija od tri mjeseca od dana objave javnog poziva); 
7. Uvjerenje o izmirenim obavezama po osnovu poreza i doprinosa ne starije od 30 dana od dana objave javnog poziva sa listingom o trenutnom broju zaposlenih (izdat od strane Porezne uprave Federacije Bosne i Hercegovine, original ili ovjerena fotokopija kod nadležnog organa);
8. Uvjerenje o izmirenim obavezama poreza na dodatnu vrijednost ne starije od 30 dana od dana objave javnog poziva ukoliko je podnosilac aplikacije PDV obveznik (izdat od strane Uprave za indirektno oporezivanje Bosne i Hercegovine, original ili ovjerena fotokopija kod nadležnog organa). Ukoliko aplikant nije PDV obveznik isti može dostaviti Uvjerenje od Uprave za Indirektno oporezivanje ili Izjava da podnosilac aplikacije nije PDV obveznik, ovjerenu kod nadležnog organa, ovjera u vrijeme trajanja javnog poziva;
9. Dokaz o otvorenom računu kod banke (original ili ovjerena fotokopija, ovjera ne starija od tri mjeseca od dana objave javnog poziva);
10. [bookmark: _Hlk135811270]Plan i program obuke, dokvalifikacije/prekvalifikacije ovlaštene ustanove, centra za obuku ili druge organizacije koje su registrovane za ovu vrstu djelatnosti ili poslodavca ako se obuka izvodi kod poslodavca, ili Izjava da će zaposliti kvalifikovani kadar sa evidencije nezaposlenih u Kantonu Sarajevo, (Izjava se preuzima na web stranici Ministarstva i treba biti ovjerena kod nadležnog organa u vrijeme trajanja javnog poziva);
11. Predračun troškova izvođača obuke, dokvalifikacije/prekvalifikacije sa elaboratom o opravdanosti zahtjeva za obuku, dokvalifikaciju/prekvalifikaciju (ukoliko se ista vrši);
12. Elaborat o opravdanosti zahtjeva za obuku, dokvalifikaciju/prekvalifikaciju  (ukoliko se ista vrši);
13. Izjava da nisu ostvarili novčanu pozajmicu za otvaranje radnih mjesta putem ovog Ministarstva, u skladu sa Zakonom o dopunskim pravima boraca/branitelja BiH i po Uredbi o finansiranju programa za otvaranje radnih mjesta za branioce, ratne vojne invalide, porodice šehida i porodice poginulih, umrlih i nestalih branioca („Službene novine Kantona Sarajevo“, br. 31/06, 20/09 i 16/14), (Izjava se preuzima na web stranici Ministarstva i ovjereva kod nadležnog organa u vrijeme trajanja javnog poziva); 
14. [bookmark: _Hlk135825587]Dostaviti izjavu o namjenskom korištenju kreditnih i/ili grant sredstava Federalnog zavoda za zapošljavanje, Službe za zapošljavanje Kantona Sarajevo, Ministarstva za boračka pitanja i ostalih ministarstava u Vladi Kantona Sarajevo u originalu, ovjerenu kod nadležnog organa u vrijeme trajanja javnog poziva (Izjava se preuzima na web stranici Ministarstva);
15. [bookmark: _Hlk135810905][bookmark: _Hlk135811516]Zadruge koji prvi put apliciraju za sredstva po mjerama Programa podrške boračkim zadrugama, dostavljaju Izjavu da prvi put apliciraju odnosno da nisu u prethodnom periodu bili korisnici kao i članovi njihovih porodica, sredstava za sufinansiranje zapošljavanja braniteljske populacije i/ili drugih različitih mjera koje je ovo Ministarstvo realizovalo u prethodnom periodu u okviru Programa podrške boračkim/braniteljskim zadrugama od strane Ministarstva za boračka pitanja Kantona Sarajevo (Izjava se preuzima na web stranici Ministarstva i ovjerava kod nadležnog organa u vrijeme trajanja javnog poziva);
16. Izjava da podnosilac aplikacije na Javni poziv prihvata uslove učešća definisane Javnim pozivom;
17. [bookmark: _Hlk135810957]Izjava aplikanta da je saglasan da se rezultati javnog poziva objave javno (Izjava se preuzima na web stranici Ministarstva i ovjerava kod nadležnog organa u vrijeme trajanja javnog poziva);
18. Izjava zadruga o visini sredstava koja su mu dodjeljena kao pomoć od strane državnih organa svih nivoa vlasti - Izjava de minimis pomoći (Izjava se preuzima na web stranici Ministarstva i ovjerava kod općinskog organa u vrijeme trajanja javnog poziva) i 
19. eventualno druga dokumentacija na zahtjev Stručnog tima. 

Potvrdu o izvršenoj zadružnoj reviziji koju izdaje Federalni zadružni savez (ne starija od 2 godine) osim za novoformirane zadruge, po službenoj dužnosti obezbijedit će ovo Ministarstvo.

U slučaju da zadruga ima potpisan ugovor sa Poreznom upravom Federacije Bosne i Hercegovine i Upravom za indirektno oporezivanje o uplati duga na rate, zadruga je dužna dostaviti potvrdu Porezne uprave Federacije Bosne i Hercegovine i/ili Uprave za indirektno oporezivanje ili uvjerenje da zadruga vrši uplate po potpisanom ugovoru.

Ovjerene fotokopije dokumentacije ne mogu biti starije od 3 mjeseca od dana objave javnog poziva. Dokumentacija se neće vraćati aplikantima.  Fotokopije dostavljene dokumentacije trebaju biti jasno vidljive i čitke, u suprotnom iste ne mogu biti validne i smatrat će se da dokument nije dostavljen.

IV- PROCES ODABIRA I OBJAVA LISTE
[bookmark: _Hlk135398606]
Obradu zahtjeva po ovom Programu vrši Stručni tim, i isti sačinjava Prijedlog liste aplikanata koji ispunjavaju propisane uvjete i prijedlog liste aplikanata koji ne ispunjavaju uvjete propisane Javnim pozivom i Programom, a liste će biti objavljene na info-punktu Ministarstva za boračka pitanja Kantona Sarajevo (šalter sala Kantona Sarajevo), telefon: 033/562-273 i web stranici Ministarstva www.mbp.ks.gov.ba.

Ministar donosi konačnu odluku o dodjeli sredstava po Javnom pozivu, nakon čega se zaključuju ugovori sa zadrugama kojima se regulišu prava i obaveze ugovornih strana.


V - NADZOR, KONTROLA I IZVJEŠTAVANJE

Odobrena sredstva zadrugama iz Budžeta Ministarstva moraju se iskoristiti za odobrene namjene, prema odredbama ugovora koje će ministarstvo sklopiti sa korisnicima sredstava.

[bookmark: _Hlk135644261]Aplikanti koji budu korisnici ove mjere zapošljavanja dužni su u radnom odnosu zadržati postojeći broj radnika koji su imali u momentu podnošenja zahtjeva, uvećan za broj sufinansiranih osoba, osim u opravdanim slučajevima prekida radnog odnosa (odlazaka u penziju postojećih radnika i prekida radnog odnosa iz opravdanih razloga, što će Ministarstvo cijeniti), a do okončanja Ugovora o sufinansiranju zapošljavanja, pri čemu je korisnik sredstava obavezan u što kraćem roku obavijestiti Ministarstvo i dostaviti pismene dokaze o navedenom. U slučaju prekida radnog odnosa sa osobom za koju je korisnik sredstava dobio sredstva za sufinansiranje zapošljavanja, isti je dužan u roku najkasnije do 30 dana angažovati drugu nezaposlenu osobu, te je dužan za preostali iznos sredstava dostaviti dodatnu mjeničnu izjavu.

U slučaju da ne realizuje ugovorene obaveze, Korisnik sredstava je obavezan izvršiti povrat sredstava u iznosu shodno periodu u kojem ugovorene obaveze nisu ispoštovane.

Zadruge kao poslodavci su dužni u toku sufinansiranog perioda od 6 mjeseci da pravdaju bruto iznos koji im je dodjeljen za svakog novouposlenog radnika, dostavljanjem izvještaja na mjesečnom nivou. Izvještaji o utrošku odobrenih sredstava se dostavljaju sa finansijskog aspekta zajedno sa kompletnom dokumentacijom do kraja tekućeg mjeseca za prethodni mjesec, što će se detaljnije propisati odredbama pojedinačno sklopljenim ugovorima sa korisnikom sredstava.

Mjera za poticaj zapošljavanja boračke populacije realizira se putem sufinansiranja zadruga u vidu dodjele sredstava de minimis potpore u skladu sa pozitivnim propisima iz oblasti dodjele državne pomoći.

VI SUFINANSIRANJE ZADRUŽNIH REVIZIJA I POSEBNIH MJERA UTVRĐENIH PROGRAMOM

1. Sufinansiranje zadružnih revizija

U cilju provođenja aktivnosti po Mjeri sufinansiranja zadružnih revizija, Savez zadruga u Federaciji Bosne I Hercegovine je obavezan da ovom Ministarstvu dostavi odgovarajuću dokumentaciju.

[bookmark: _Hlk229401086][bookmark: _Hlk199509651]Dokumentacija se može dostaviti kao orginali ili ovjerene fotokopije dokumentacije (kod nadležnog organa općina ili notar) a iste ne mogu biti starije od tri mjeseca od dana apliciranja. Fotokopije dostavljene dokumentacije trebaju biti jasno vidljive i čitke, u suprotnom iste ne mogu biti validne i smatrat će se da dokument nije dostavljen. Savez zadruga u Federaciji Bosne i Hercegovine obavezan je ovom Ministarstvu dostaviti slijedeću dokumentaciju:
· Zahtjev za finansiranjem,
· Rješenje o registraciji u Kantonu Sarajevo;
· [bookmark: _Hlk199338400][bookmark: _Hlk199340346]Aktuelni izvod iz sudskog registra;
· Uvjerenje o poreskoj registraciji sa identifikacionim brojem;
· [bookmark: _Hlk199337932]Uvjerenje o izmirenim obavezama po osnovu poreza i doprinosa ne starije od 30 dana od dana objave Obavještenja za podnošenje zahtjeva, sa listingom o trenutnom broju zaposlenih;
· Uvjerenje o izmirenim obavezama poreza na dodatnu vrijednost ukoliko je podnosilac aplikacije PDV obveznik, ne starije od od 30 dana od dana objave Obavještenja za podnošenje zahtjeva (Uprava za indirektno oporezivanje BiH), a ukoliko nije PDV obveznik aplikant može dostaviti izjavu ovjerenu od strane nadležnog općinskog organa ili notara;
· Akt kojim je uređena nadležnost obavljanja zadružne revizije;
· Ugovor ili potvrdu od banke o otvaranju računa sa navedenim transakcijskim/tekućim računom
· i druga dokumentacija na zahtjev Ministarstva.
[bookmark: _Hlk199509844]
Ugovorom se uređuju međusobna prava i obaveze Ministarstva i Saveza zadruga u Federaciji Bosne i Hercegovine. Obavezu Saveza da obavi redovnu reviziju boračkih zadruga u 2026. godini i Ministarstvu dostavi dokaze o obavljenoj reviziji. Obaveza Ministarstva da Savezu zadruga po dostavljanju dokaza o obavljenoj reviziji, doznači sredstva na ime troškova obavljene revizije boračkih zadruga.

2. Sufinansiranje posebnih mjera utvrđenih programom

Aplikanti uz projekat kojim apliciraju na određenu posebnu mjeru Programa, dužni su dostaviti i slijedeću dokumentaciju:
· Potpisan i ovjeren Zahtjev za finansiranje sa navedenom posebnom mjerom na koju apliciraju;
· Projekat kojim apliciraju na određenu posebnu mjeru Programa;
· Rješenje o registraciji ne starije od 30 dana od dana objave Obavještenja za podnošenju zahtjeva za finansiranje;
· Aktuelni Izvod iz sudskog registra/Izvod iz Registra udruženja izdat u vrijeme trajanja Javnog poziva;
· Uvjerenje o poreskoj registraciji sa identifikacionim brojem;
· Uvjerenje o izmirenim obavezama po osnovu poreza i doprinosa ne starije od 30 dana od dana objave Obavještenja za podnošenje zahtjeva, sa listingom o trenutnom broju zaposlenih;
· Uvjerenje o izmirenim obavezama poreza na dodatnu vrijednost ukoliko je podnosilac aplikacije PDV obveznik, ne starije od od 30 dana od dana objave Obavještenja za podnošenje zahtjeva (Uprava za indirektno oporezivanje BiH), a ukoliko nije PDV obveznik aplikant može dostaviti izjavu ovjerenu od strane nadležnog općinskog organa ili notara;
· Ugovor ili potvrdu od banke o otvaranju računa sa navedenim transakcijskim/tekućim računom i 
· druga dokumentacija po zahtjevu Ministarstva.

Navedena dokumentacija treba biti dostavljena kao original ili fotokopije dokumentacije ovjerene kod nadležnog organa općina ili notar ne mogu biti starije od 3 mjeseca od dana apliciranja. Fotokopije dostavljene dokumentacije trebaju biti jasno vidljive i čitke, u suprotnom iste ne mogu biti validne i smatrat će se da dokument nije dostavljen.

V OPĆE ODREDBE ZA SVE MJERE PROGRAMA NA KOJE SE ODNOSI OVAJ JAVNI POZIV

Ministarstvo u okviru implementacije mjera Programa ne snosi nikakve troškove nastale pripremom sačinjavanjem i dostavljanjem prijave, te podnosilac prijave nema pravo na naknadu bilo kakvih troškova po osnovu učešća u Javnom pozivu za sve mjere ovog Programa. Ministarstvo potvrđuje isključivo dodjelu bespovratnih sredstava i vrši kontrolu namjenskog korištenja doznačenih sredstava, te ne učestvuje u poslovno-ugovornim odnosima između korisnika sredstava i dobavljača/izvođača.

Ministarstvo ne snosi odgovornost za eventualnu štetu, kašnjenja u realizaciji, nedostatke u isporuci ili ugradnji opreme, raskid ugovora, kvalitete izvedenih radova, garancije, reklamacije niti, druge sporove koji mogu nastati između korisnika sredstava i dobavljača/izvođača, a koji se u cjelosti rješavaju između tih strana, bez prava na potraživanja bilo kakve naknade ili odgovornosti od Ministarstva.  
 
Ministarstvo zadržava pravo kontrole realizacije Mjere, uključujući administarstivnu i eventualno ako se ukaže potreba, za terensku provjeru, kao i pravo zahtjevanja dodatne dokumentacije radi utvrđivanja ispunjenosti uslova Javnog poziva ugovorenih obaveza.    

[bookmark: _Hlk199324690]Obzirom da je Zakonom o izvršavanju Budžeta Kantona Sarajevo za 2026. godinu („Službene novine Kantona Sarajevo“ broj 52/25) u članu 8. precizirano i da „Budžetski korisnici ne mogu stvarati obaveze iznad iznosa odobrenog operativnog budžeta putem operativnih planova za tog budžetskog korisnika“, ističemo da se odluka o odobravanju može donijeti samo i u skladu sa operativnim sredstvima.

Dakle donošenje Odluka o odobravanju sredstava zavisi i od odobrenog operativnog budžeta putem operativnih planova za Ministarstvo, te Ministarstvo zadržava pravo da u slučaju nedovoljnih sredstava prolongira donošenje Odluke o odobravanju, pa i da ne donese Odluku o odobravanju, a o čemu bi bilo objavljeno odgovarajuće obavještenje.

VI - OSTALE INFORMACIJE

Zahtjevi koji nisu kompletirani se neće uzeti u razmatranje.	

NAPOMENA:

· Predata dokumentacija svih aplikanata neće se vraćati podnosiocima zahtjeva.


VII - MJESTO PODNOŠENJA ZAHTJEVA

Za priznavanje i ostvarivanje navedenog oblika prava, zahtjevi na posebno propisanom obrascu sa potrebnom dokumentacijom podnose se na protokol Kantona Sarajevo ili putem pošte preporučeno na slijedeću adresu: Ministarstvo za boračka pitanja Kantona Sarajevo, ulica Reisa Džemaludina Čauševića br. 1, 71000 Sarajevo sa naznakom “Prijava na Javni poziv za sufinansiranje zadruga sa područja Kantona Sarajevo sa zadatkom da provođenjem programa obuke, dokvalifikacije, prekvalifikacije ili zapošljavanjem već kvalifikovanih kadrova koji su prijavljeni na evidenciji nezaposlenih u Kantonu Sarajevo, zaposle pripadnike braniteljske populacije i članove njihovih porodica za 2026. godinu”.
Informacije vezano za predmet Javnog poziva mogu se dobiti na info-punktu Ministarstva za boračka pitanja Kantona Sarajevo (šalter sala Kantona Sarajevo), telefon: dir. 033/562-273 ili Centrala 033/562-000 lokal 2273.

Tekst Javnog poziva, propisani aplikacioni formulari i rang lista biće dostupni na Web stranici Ministarstva www.mbp.ks.gov.ba. i na infopunktu Ministarstva.


VIII- ROK PODNOŠENJA ZAHTJEVA

Zahtjevi se mogu podnositi u roku od 15 dana od dana objave Javnog poziva, zaključno sa 23.06.2026. godine.

										  M I N I S T A R

      Dr.sc. Omer Osmanović

